ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

<-----> 2015 թվական N ---- Ա 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԱՊՐԻԼԻ 21-Ի ԹԻՎ 727-Ա ՈՐՈՇՈՒՄԸ ՄԱՍՆԱԿԻՈՐԵՆ ՈՒԺԸ ԿՈՐՑՐԱԾ ՃԱՆԱՉԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ <ԱՐՄԵՆԻԱ ՍՏՈՒԴԻՈՍ> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՄԻՋԵՎ 2005 ԹՎԱԿԱՆԻ ՍԵՊՏԵՄԲԵՐԻ 14-ԻՆ ԿՆՔԱԾ ԹԻՎ 321-Օ ՊԱՅՄԱՆԱԳԻՐԸ ԼՈՒԾԵԼՈՒ, ԼՈՒԾՄԱՆ ՀԻՄՔՈՎ ԾԱԳՈՂ ՊԱՐՏԱՎՈՐՈՒԹՅՈՒՆՆԵՐԸ ԿԱՏԱՐԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

Ղեկավարվելով <Իրավական ակտերի մասին> Հայաստանի Հանրապետության օրենքի 14-րդ հոդվածի, 71-րդ հոդվածի 1-ին մասի 1-ին կետի և 2-րդ մասի, <Բաժնետիրական ընկերությունների մասին> Հայաստանի Հանրապետության օրենքի 18-րդ, 22-րդ, 66-68-րդ հոդվածների, Հայաստանի Հանրապետության և <Արմենիա Ստուդիոս> փակ բաժնետիրական ընկերության միջև 2005 թվականի սեպտեմբերի 14-ի թիվ 321-Օ պայմանագրի 12-րդ կետի 12.1 ենթակետի պահանջներով և հիմք ընդունելով <Համո Բեկնազարյանի անվան <Հայֆիլմ> կինոստուդիա> փակ բաժնետիրական ընկերության բաժնետերերի ընդհանուր ժողովի որոշումը` Հայաստանի Հանրապետության կառավարությունը  ո ր ո շ ու մ է.
1. Հավանություն տալ <Համո Բեկնազարյանի անվան <Հայֆիլմ> կինոստուդիա> փակ բաժնետիրական ընկերության բաժնետերերի 2015 թվականի օգոստոսի 21-ին կայացած ընդհանուր ժողովի որոշմանը` առանձնացման ձևով <Համո Բեկնազարյանի անվան <Հայֆիլմ> կինոստուդիա> փակ բաժնետիրական ընկերության վերակազմակերպմանը և վերակազմակերպման արդյունքում` <Համո Բեկնազարյանի անվան <Հայֆիլմ> կինոստուդիա> փակ բաժնետիրական ընկերության 100 տոկոս բաժնետոմսերը /գույքը` համաձայն Հավելված 1-ի՝ 2 702 469 606 ՀՀ դրամ գնահատված արժեքով/ Հայաստանի Հանրապետությանը վերադարձնելու մասին:  

2. <Համո Բեկնազարյանի անվան <Հայֆիլմ> կինոստուդիա> փակ բաժնետիրական ընկերության Հայաստանի Հանրապետության օրենսդրությամբ սահմանված կարգով վերակազմակերպման աշխատանքների ավարտից և վերակազմակերպման արդյունքում <Համո Բեկնազարյանի անվան <Հայֆիլմ> կինոստուդիա> փակ բաժնետիրական ընկերության /այսուհետ` Ընկերություն/ և առանձնացված ընկերության /հաստատելով Հավելված 2-ում նշված գույքի փոխանցումը առանձնացված ընկերությանը վերակազմակերպման արդյունքում/ պետական գրանցումն ապահովելուց հետո Հայաստանի Հանրապետության կառավարությանն առընթեր պետական գույքի կառավարման վարչություն դիմումի ներկայացման դեպքում /դիմումի հիման վրա/ փոխադարձ համաձայնությամբ լուծել Հայաստանի Հանրապետության և <Արմենիա Ստուդիոս> փակ բաժնետիրական ընկերության միջև 2005 թվականի սեպտեմբերի 14-ի թիվ 321-Օ պայմանագիրը (այսուհետ` Պայմանագիր)՝ որպես լուծման հետևանք նախատեսելով, որ
1) Հայաստանի Հանրապետությունը` ի դեմս Հայաստանի Հանրապետության կառավարությանն առընթեր պետական գույքի կառավարման վարչության, 345 000 000 ՀՀ դրամ փոխհատուցման դիմաց Հայաստանի Հանրապետության սեփականություն է ձևակերպում <Համո Բեկնազարյանի անվան <Հայֆիլմ> կինոստուդիա> փակ բաժնետիրական ընկերության բաժնետերեր <Արմենիա Ստուդիոս> փակ բաժնետիրական ընկերության իրավահաջորդ՝ <Ֆիլմ Ստուդիոս> փակ բաժնետիրական ընկերությանը և <Սի Էս Մեդիա Էնթերփրայզիս> սահմանափակ պատասխանատվությամբ ընկերությանը պատկանող բաժնետոմսերը՝ համապատասխանաբար 30.32/69.68 տոկոսային համամասնությամբ.

2) <Համո Բեկնազարյանի անվան <Հայֆիլմ> կինոստուդիա> փակ բաժնետիրական ընկերությունը պարտավորվում է օգտագործման իրավունքով իրեն  տրամադրված` Հայաստանի Հանրապետության սեփականությունը հանդիսացող Ֆիլմաֆոնդի ցանկի թվայնացված կրիչների բնօրինակները վերադարձնել Հայաստանի Հանրապետությանը` ի դեմս Հայաստանի Հանրապետության մշակույթի նախարարությանը,  համաձայն հավելված 3-ի: 
3) Ընկերության բաժնետերերը 30.32/69.68 տոկոսային համամասնությամբ 
5 000 000 ՀՀ դրամ հատուցման դիմաց զիջում են զիջման օրվա դրությամբ իրենց նկատմամբ <Համո Բեկնազարյանի անվան <Հայֆիլմ> կինոստուդիա> փակ բաժնետիրական ընկերության ունեցած կրեդիտորական պարտքի պահանջի իրավունքը՝ Հայաստանի Հանրապետությանը:

4) <Համո Բեկնազարյանի անվան <Հայֆիլմ> կինոստուդիա> փակ բաժնետիրական ընկերությունը պարտավորվում է Հայաստանի Հանրապետությանը` ի դեմս Հայաստանի Հանրապետության մշակույթի նախարարությանը վերադարձնել Ֆիլմաֆոնդի գույքային իրավունքների օգտագործման վերաբերյալ այլ (երրորդ) անձանց հետ <Համո Բեկնազարյանի անվան <Հայֆիլմ> կինոստուդիա> փակ բաժնետիրական ընկերության կնքված պայմանագրերի պատճեները:

3․ Հայաստանի Հանրապետության ֆինանսների նախարարին` 

1) Սույն որոշման 2-րդ կետից բխող պարտավորությունների կատարումն ապահովելու նպատակով Հայաստանի Հանրապետության կառավարությանն առընթեր պետական գույքի կառավարման վարչությանը հատկացնել 350 000 000 ՀՀ դրամ` ՀՀ պետական բյուջեի <Պետական սեփականություն համարվող հիմնական միջոցների (ֆոնդերի) օտարումից մուտքեր> գանձապետական հաշվից` եկամուտների վերադարձ գործառնության միջոցով.

2) Ընկերության բաժնետերերի հետ կնքել սույն որոշման 2-րդ կետի 3-րդ ենթակետում նշված կրեդիտորական պարտքի պահանջի իրավունքի զիջման պայմանագիր /համաձայն հավելված 4-ի/ և Ընկերության հետ կնքել մարման ժամկետը 10 տարով երկարաձգման պայմանագիր:

4․ Հայաստանի Հանրապետության կառավարությանն առընթեր պետական գույքի կառավարման վարչության պետին` 

1) սույն որոշման 3-րդ կետի 1-ին ենթակետում նշված գումարը ստանալուց հետո 10-օրյա ժամկետում կնքել համաձայնագիր` Պայմանագիրը լուծելու մասին /համաձայն հավելված 5-ի/ և համաձայնագրի կնքումից հետո 10-օրյա ժամկետում գումարը փոխանցել <Ֆիլմ Ստուդիոս> փակ բաժնետիրական ընկերությանը և <Սի Էս Մեդիա Էնթերփրայզիս> սահմանափակ պատասխանատվությամբ ընկերությանը` սույն որոշման 2-րդ կետի 1-ին ենթակետում նշված համամասնությամբ` վերջիններիս կողմից տրամադրված համապատասխան հաշվեհամարներին. 

2) սույն կետի 1-ին ենթակետում նշված գործողությունների ավարտից հետո 10-օրյա ժամկետում կնքել բաժնետոմսերի փոխանցման համաձայնագիր /համաձայն հավելված 6-ի/ և իրականացնել Ընկերության բաժնետոմսերի հանձնման-ընդունման աշխատանքները.

3) Ընկերության բաժնետոմսերի ընդունումից հետո` մեկամսյա ժամկետում ապահովել Ընկերության բաժնետոմսերի, որպես Հայաստանի Հանրապետության սեփականություն, գրանցման աշխատանքները, 

4) գրանցման աշխատանքների ավարտից հետո վեցամսյա ժամկետում ապահովել Ընկերության ակտիվների վերագնահատումը և արդյունքները արտացոլել Ընկերության հաշվապահական հաշվեկշռում.

5. Հայաստանի Հանրապետության մշակույթի նախարարին՝ սույն որոշման 4-րդ կետի 1-ին ենթակետում նշված համաձայնագրի կնքումից հետո` մեկամսյա ժամկետում լուծել Պայմանագրից բխող` կնքված պայմանագրերը /համաձայն հավելված 7-ի/:

6. Սույն որոշմամբ նշված բոլոր գործարքներից բխող ծախսերը ենթակա են իրականացման  <Ֆիլմ Ստուդիոս> փակ բաժնետիրական ընկերության միջոցների հաշվին:

7. Սահմանել, որ <Ֆիլմ Ստուդիոս> փակ բաժնետիրական ընկերությունը և <Սի Էս Մեդիա Էնթերփրայզիս> սահմանափակ պատասխանատվությամբ ընկերությունը պատասխանատվություն են կրելու Ընկերության ցանկացած չբացահայտված պարտավորության (ներառյալ այլ անձանց ֆիլմի գույքային իրավունքների օգտագործման) համար ոչ ավելի քան 100 000 ԱՄՆ դոլարին կամ դրան համարժեք ցանկացած այլ արժույթին համապատասխան գումարի չափով` սույն որոշումն ուժի մեջ մտնելուց հետո 12 ամսվա ընթացքում:  

8. Ուժը կորցրած ճանաչել Հայաստանի Հանրապետության կառավարության 2005 թվականի ապրիլի 21-ի <Համո Բեկնազարյանի անվան <Հայֆիլմ> կինոստուդիա> պետական ոչ առևտրային կազմակերպությանն ամրացված գույքն օտարելու մասին> թիվ 727-Ա որոշման 2-10-րդ կետերը:
ՏԵՂԵԿԱՆՔ – ՀԻՄՆԱՎՈՐՈՒՄ

	1. <Հայաստանի Հանրապետության կառավարության 2005 թվականի ապրիլի 21-ի թիվ 727-Ա որոշումը մասնակիորեն ուժը կորցրած ճանաչելու, Հայաստանի Հանրապետության և <Արմենիա Ստուդիոս> փակ բաժնետիրական ընկերության միջև 2005 թվականի սեպտեմբերի 14-ին կնքած թիվ 321-Օ պայմանագիրը լուծելու, լուծման հիմքով ծագող պարտավորությունները կատարելու, Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու մասին> ՀՀ կառավարչության որոշման նախագծի վերաբերյալ

	1.
	Անհրաժեշտությունը

	
	31.03.2015թ.-ի գրությամբ ՀՀ վարչապետին է դիմել <Համո Բեկնազարյանի անվան <Հայֆիլմ> կինոստուդիա> ՓԲԸ-ի գործադիր տնօրեն Խ. Ցոկոլակյանը, հայտնելով, որ համաձայն ՀՀ և <Արմենիա Ստուդիոս> ՓԲԸ-ի միջև 2005թ.-ի սեպտեմբերի 14-ին ստորագրած թիվ 321-Օ պայմանագրի, ընկերության կողմից իրականցվել են պայմանագրով պահանջվող ներդրումները և, մասնավորապես, մեծ ներդրումներ են կատարվել ֆիլմադարանի թվայնացման աշխատանքներում, և, լիազորված լինելով ընկերության բաժնետերերի կողմից, առաջարկել է Հայֆիլմի բաժնետոմսերը ետ վերադարձնել պետությանը՝ խնդրելով ՀՀ կառավարությանը՝ լուծել Հայաստանի Հանրապետության և <Արմենիա Ստուդիոս> ՓԲԸ-ի միջև 2005թ.-ի սեպտեմբերի 14-ին ստորագրած թիվ 321-Օ պայմանագիրը` <Համո Բեկնազարյանի անվան <Հայֆիլմ> կինոստուդիա> ՊՈԱԿ-ին ամրացված գույքն օտարելու մասին>, փոխհատուցել Հայֆիլմի բաժնետերերին՝ ընկերությունում իրականացված սկզբնական ներդրումների չափով, ինչպես նախատեսված է պայմանագրով, նշելով, որ Հայֆիլմի բաժնետոմսերի այդպիսի փոխանցումը ՀՀ կառավարությանը կհանգեցնի բոլոր լիցենզիաների և ոչ նյութական ակտիվների փոխանցմանը իրավասու պետական մարմիններին: 

24.08.2015թ.-ի ՀՀ վարչապետին ուղղված գրությամբ Ընկերության տնօրենը հայտնել է, որ համաձայն «Համո Բեկնազարյանի անվան «Հայֆիլմ» կինոստուդիա» ՓԲԸ (այսուհետ՝ Հայֆիլմ) 2015թ. Օգոստոսի 21-ին տեղի ունեցած բաժնետերերի ժողովի արձանագրության, որոշվել է իրականացնել ընկերության վերակազմակերպում` առանձնացման ճանապարհով և առանձնացման արդյունքում գրանցված` <Համո Բեկնազարյանի անվան <Հայֆիլմ> կինոստուդիա> ՓԲԸ-ի 100 տոկոս բաժնետոմսերը վերադարձնել պետությանը:

Հիմք ընդունելով վերոգրյալը` նախապատրաստվել է սույն որոշման նախագիծը:

	2.
	 Ընթացիկ իրավիճակը և խնդիրները

	
	ՀՀ կառավարության 21.04.2005թ. թիվ 727-Ա որոշման համաձայն /այսուհետ՝ Որոշում/ ՀՀ մշակույթի նախարարության ենթակայության <Համո Բեկնազարյանի անվան <ՀԱՅՖԻԼՄ> կինոստուդիա> ՊՈԱԿ-ին ամրացված գույքը՝ 266 մլն 968 հազ. դրամ գնահատված արժեք ունեցող Երևանի Գ. Չաուշի 50 հասցեում գտնվող ընդհանուր 24 հազ. 292.6 ք.մ. մակերեսով շենք-շինությունները և կինոբեմադրական միջոցները օտարվել են մրցույթով <Արմենիա Ստուդիոս> ՓԲԸ-ին` 350 մլն դրամով: Հայաստանի Հանրապետության և <Արմենիա Ստուդիոս> ՓԲԸ-ի միջև 2005թ.-ի սեպտեմբերի 14-ին կնքվել է թիվ 321-Օ պայմանագիրը` <Համո Բեկնազարյանի անվան <Հայֆիլմ> կինոստուդիա> ՊՈԱԿ-ին ամրացված գույքն օտարելու մասին>: 

<Համո Բեկնազարյանի անվան <Հայֆիլմ> կինոստուդիա> ՓԲԸ-ի գլխավոր տնօրենի ՀՀ վարչապետին ուղղված 31.03.2015թ.-ի գրությամբ առաջարկվում է հետ վերադարձնել ընկերության բաժնետոմսերը: 

Իսկ 24.08.2015թ.-ի ՀՀ վարչապետին ուղղված գրությամբ Ընկերության տնօրենը հայտնել է, որ համաձայն «Համո Բեկնազարյանի անվան «Հայֆիլմ» կինոստուդիա» ՓԲԸ (այսուհետ՝ Հայֆիլմ) 2015թ. Օգոստոսի 21-ին տեղի ունեցած բաժնետերերի ժողովի արձանագրության, որոշվել է իրականացնել ընկերության վերակազմակերպում և առանձնացնել ՀՀ, ք. Երևան, 0088 Աշտարակի խճուղի 30/3 հասցեում գտնվող հողակտորը, որի վրա գտնվում են պահեստը և ջերմոցը, ներկայումս վարձակալության տրված Հայֆիլմի կողմից <Գաֆէսճեան Թանգարան> Հիմնադրամին (ԳԹՀ)-ին, որպես առանձին ընկերություն: Վերակազմակերպումը և առանձնացումը ավարտելուց հետո, Հայֆիլմի բաժնետերերը՝ «Ֆիլմ Ստուդիոս» ՓԲԸ-ն և «Սի Էս Մեդիա Էնթերփրայզիս» ՍՊԸ-ն պատրաստ են փոխանցել վերակազմակերպված Հայֆիլմի բաժնետոմսերը Հայաստանի Հանրապետությանը և լուծել Հայաստանի Հանրապետության և «Արմենիա Ստուդիոս» ՓԲԸ-ի՝ «Ֆիլմ Ստուդիոս» ՓԲԸ-ի իրավանախորդի, 2005թ. սեպտեմբերի 14-ին կնքված ««Համո Բեկնազարյանի անվան «Հայֆիլմ» կինոստուդիա» Պետական Ոչ Առևտրային Կազմակերպությանն ամրացված գույքն օտարելու մասին» թիվ 321-O պայմանագիրը: Հայֆիլմի բաժնետերերը պատրաստակամ են լուծել բոլոր այլ պայմանագրերը, որոնք բխում են հիմնական պայմանագրից:  

Տնօրենը նշել է, որ ցանկանում են ստանալ Հայաստանի Հանրապետության կառավարության համաձայնությունը՝ Հայֆիլմի վերակազմակեպրման և վերակազմակերպված Հայֆիլմ-ի բաժնետոմսերի՝ «Արմենիա Ստուդիոս» ՓԲԸ-ի՝ «Ֆիլմ Ստուդիոս» ՓԲԸ-ի իրավանախորդի կողմից իրականացրած սկզբնական վճարի դիմաց Հայաստանի Հանրապետությանը փոխանցելու կապակցությամբ, ինչպես նախատեսված է 2005թ.-ին կնքված թիվ 321-O պայմանագրով:

Այս ամենը կխթանի ԳԸՀ-ի և ԳԹՀ-ի Հայաստանում գործունեության պատշաճ կազմակերպման և Կասկադ նախագծի հաջող շարունակման գործում:

Հայաս​տանի Հանրապետության մշակույթի նախա​րա​րության կողմից իրականացվել է «Համո Բեկնա​զար​​յանի ան​վան «Հայֆիլմ» կինոստուդիա» ՓԲԸ-ին հանձնված թատերական դեկո​րացիա​ների /կինոբեմադրական միջոցների/ և տեխնիկական միջոցների ուսումնասիրություն, որի վերաբերյալ կազմվել են եզրակացություններ: Ըստ ներկայացված եզրակացու​թյուն​​ների թատերական դեկորացիաները /կանանց և տղամարդկանց զգեստապահարանը /զգեստները// մաշված, քրքրված են և օգտագործման համար պիտանի չեն, կահույքը հիմնականում կոտրված, մասնատված է, բեմական, բեմադրական պահեստից՝ 142 անուն /1092 հատ/ կինոբեմադրական միջոցներից /ռեկվիզիտներից/ առկա չեն 35 անուն /165 հատ/ կինոբեմադրական միջոցներ: 

  Հիմք ընդունելով <Համո Բեկնազարյանի անվան <Հայֆիլմ> կինոստուդիա> ՓԲԸ-ի գլխավոր տնօրենի գրությամբ ներկայացված առաջարկությունները, նախապատրաստվել է <Հայաստանի Հանրապետության կառավարության 2005 թվականի ապրիլի 21-ի թիվ 727-Ա որոշումն ուժը կորցրած ճանաչելու, Հայաստանի Հանրապետության և <Արմենիա Ստուդիոս> փակ բաժնետիրական ընկերության միջև 2005 թվականի սեպտեմբերի 14-ին կնքած թիվ 321-Օ պայմանագիրը լուծելու, լուծման հիմքով ծագող պարտավորությունները կատարելու, Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու մասին> ՀՀ կառավարության որոշման նախագիծը: 

	4.
	 Կարգավորման նպատակը և բնույթը 

	
	Նպատակը` իրավական ակտում փոփոխություն կատարելով, ակտում սահմանված դրույթները /ժամկետները/ ընթացիկ իրավիճակին համապատասխանեցնելն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	---------------------------------------- 

	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<Հայաստանի Հանրապետության կառավարության 2005 թվականի ապրիլի 21-ի թիվ 727-Ա որոշումն ուժը կորցրած ճանաչելու, Հայաստանի Հանրապետության և <Արմենիա Ստուդիոս> փակ բաժնետիրական ընկերության միջև 2005 թվականի սեպտեմբերի 14-ին կնքած թիվ 321-Օ պայմանագիրը լուծելու, լուծման հիմքով ծագող պարտավորությունները կատարելու և Հանրապետության Երևան քաղաքի Աշտարակի խճուղի 30/3 հասցեի անշարժ գույքի սեփականատեր հանդիսացող ընկերության բաժնետոմսերը <Գաֆէսճեան թանգարան> հիմնադրամին նվիրաբերելու մասին> ՀՀ կառավարության որոշման նախագծի  ընդունման կապակցությամբ պետական և ՏԻՄ բյուջեներում եկամուտների ավելացում չի նախատեսվում: 

	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 

e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին


